
CHRITA ORANG YANG CHARI SLAMAT. 9

" Baik-lah, sahya mau dngar itu perkara."

" Ada satu kraja'an yang kkal, tmpat orang boleh
tinggal; dan kita boleh dapat hidop yang kkal, spaya
kita tingal di situ sampai s-lama-lama-nya." *

" Baik juga; apa lagi?"

" Kita smoa masing-masing nanti trim a satu makota
yang mulia, dan pakaian yang bersinar spaya kita pun
boleh bersinar sperti mata-hari.

"Bagus skali; dan apa lagi?"

" Kita ta'usah mnangis lagi atau susah hati, kerna
Tuan yang punya tmpat itu mau sapu ayer-mata deripada mata kita."

" Apa tnacham kawan-kawan kita di situ?"

" Kita nanti tingal bersama-sama dngan sgala
mla'ikat, § yang bersinar bgitu trang sampai mata kita
ta'boleh pandang. Dan di sana kita boleh berjumpa
dngan berlaksa-laksa punya orang yang sudah pengi di sana
dhulu deri-pada kita; t'ada satu orang pun di dalam itu
orang smoa yang nanti buat susah di atas kita, mlainkan
hati-nya smoa suchi dan pnoh dngan kasehan, dan itu
orang smoa berjalan-jalan di dpan Allah, dan tingal
sama Tuhan Allah sampai s-lama-lama-nya. Dan di
situ kita boleh tengok orang hati btul yang pakai makota
'mas, dan orang lain yang main bunyi-bunyian.
Dan
kita boleh tengok orang yang sudah kna potong dngan
parang, dan yang kna bakar dalam api, dan yang kna

